
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮
সারদামঙ্গল।




৩১ 

যত মনে অভিলাষ,

তত তুমি ভালবাস,

তত মন প্রাণ ভরে আমি ভালবাসি ;

ভক্তি ভাবে এক তানে

মজেছি তােমার ধ্যানে ;

কমলার ধনমানে নহি অভিলাষী।


থাক হৃদে জেগে থাক,

রূপে মন ভােরে রাখ,

তপােবনে ধ্যানে থাকি এ নগর-কোলাহলে।



৩২

তুমিই মনের তৃপ্তি,

তুমি নয়নের দীপ্তি,

তােমা-হারা হলে আমি প্রাণ-হারা হই ;

করুণা-কটাক্ষে তব

পাই প্রাণ অভিনব

অভিনব শান্তিরসে মগ্ন হয়ে রই।


যে ক দিন আছে প্রাণ,

করিব তােমায় ধ্যান,

আনন্দে ত্যেজিব তনু ও রাঙা চরণতলে।

